
Na temelju članka 46. stavak (4) Zakona o šumama ("Službene novine Tuzlanskog kantona", broj: 9/12), 
ministar poljoprivrede, šumarstva i vodoprivrede u Vladi Tuzlanskog kantona, donosi 

 

PRAVILNIK 
O OBLIKU I SADRŽAJU LEGITIMACIJE ČUVARA ŠUMA 

 
Članak 1. 

Ovim pravilnikom se regulira oblik i sadržaj legitimacije čuvara šuma. 
 

Članak 2. 
(1)Ovlaštenje za vršenje poslova čuvanja šuma, čuvar šuma dokazuje posebnom legitimacijom koju je 

na zahtjev kontrolirane osobe dužan pokazati. 
(2)Legitimaciju čuvarima šuma izdaje Kantonalna uprava za šumarstvo (u daljem tekstu: Kantonalna 

uprava), odnosno korisnik državnih šuma sukladno članku 60. Zakona o šumama. 
(3) Legitimacija čuvara šuma je pravokutnog oblika, dimenzija širina 90 mm i visina 60 mm, štampana 

na bezdrvnom kartonu, 250 gr/m2, svjetlozelene boje, sastoji se od prednje strane i poleđine i istaje 
zaštićena omotom od prozirne mase (plastificirana) sa prikladnom kopčom za nošenje na džepu uniforme. 

(4) Na prednjoj stranici legitimacije, (obrasci 1a i 1b.), sadržani su sljedeći podaci: 
a) U gornjem lijevom kutu je pravokutni prostor za fotografiju dimenzija 2,0 х 2,5 cm; 
b) U gornjem dijelu na sredini je natpis Tuzlanski kanton pisan velikim štampanim slovima Bookman Old 

Style podebljano, veličine fonta 11. Boja slovaje crna; 
c) Ispod natpisa Tuzlanski KANTON nalazi se natpis Ministarstvo poljoprivrede, šumarstva i 

vodoprivrede pisano običnim slovima Bookman Old Style, veličine fonta 9, podebljano. Boja slova 
crna, a ispod toga natpis Kantonalna uprava za šumarstvo, odnosno JP „Sume Tuzlanskog kantona" 
d.d. Kladanj pisano običnim slovima Bookman Old Style veličine fonta 10. Podebljano kurziv. Boja 
slova je crna; 

d) Ispod natpisa Kantonalna uprava za šumarstvo, odnosno JP „Sume Tuzlanskog kantona" d.d. 
Kladanj nalazi se natpis LEGITIMACIJA ČUVARA SUMA pisan velikim štampanim slovima Bookman 
Old Style podebljano veličine fonta 12. Boja slovaje crna; 

e) U gornjem desnom kutu je grb Tuzlanskog kantona dimenzija 1 , 5 x 2  cm; 
f) Ispod grba je numerički broj legitimacije pisan velikim 

štampanim slovima Bookman Old Style podebljano, veličine fonta 12. Boja slovaje crna; 
g) Ispod natpisa LEGITIMACIJA ČUVARA SUMA i numeričkog broja upisuje se dužnost koju imalac 

legitimacije obnaša pisano običnim slovima Bookman Old Style veličine fonta 10. Podebljano kurziv. 
Boja slova je crna; 

h) Ispod fotografije cijelom dužinom legitimacije upisuje se ime i prezime imaoca legitimacije podebljano, 
veličine fonta 12. Boja slova je crna; 

i) Ispod imena i prezime imaoca legitimacije cijelom dužinom legitimacije upisuje se jedinstveni matični 
broj veličine fonta 12. Boja slova je crna; 

j) U donjem desnom kutu je prostor za potpis ovlaštene osobe za izdavanje legitimacije. 
(5) Na poleđini legitimacije, (obrazac 2.), odštampan je tekst članka 46. stavak (5) Zakona o šumama, 

sa navodima "Službenih novina Tuzlanskog kantona" u kojima je isti objavljen ispod kojeg su navedene 
dužnosti čuvara šuma. Tekst na poleđini legitimacije je pisan štampanim slovima Bookman Old Style, 
veličine fonta 5,5. Boja slova je crna. 

 
Članak 3. 

(1) Izdavanje legitimacije se vrši na temelju rješenja o rasporedu čuvara šuma na radno mjesto. 
(2) Legitimacija se sukladno članku 46. stavak (4) Zakona o šumama, može izdati i drugim stručnim 
osobama koje imaju ovlaštenje za poslove zaštite. 

Članak 4. 
(1) Ako legitimacija zbog dotrajalosti, oštećenja ili zbog izmjene izgleda njenog imaoca ne može služiti 

svojoj namjeni ili ako dođe do promjene podataka ili sadržaja, imalac legitimacije je dužan da se javi 
Kantonalnoj upravi, odnosno JP „Sume Tuzlanskog kantona" d.d. Kladanj radi zamjene legitimacije. 

(2) Ako imalac legitimacije izgubi legitimaciju ili na drugi način ostane bez nje dužan je, uz pismeno 
obrazloženje o njenom nestanku, od Kantonalne uprave, odnosno JP „Sume Tuzlanskog kantona" d.d. 
Kladanj zatražiti izdavanje nove legitimacije. 

(3) Po prestanku rada na radnom mjestu za koje mu je bila potrebna legitimacija, imalac legitimacije je 
dužan legitimaciju vratiti Kantonalnoj upravi odnosno JP „Sume Tuzlanskog kantona" d.d. Kladanj. 

Članak 5. 
(1) Zamijenjene, oduzete i vraćene legitimacije, na kraju kalendarske godine, uništit će Kantonalna 

uprava, odnosno JP „Sume Tuzlanskog kantona" d.d. Kladanj. 
(2) Legitimacije izdate po ranijim propisima vratit će se JP „Sume Tuzlanskog kantona" d.d. Kladanj, koje 

je dužno u roku od 30 dana od dana stupanja na snagu ovog pravilnika izdati nove legitimacije. 

Članak 6. 
(1) Evidencije o izdavanju, vraćanju, oduzimanju, promjenama 

1 uništavanju legitimacija vodi Kantonalna uprava odnosno JP „Sume Tuzlanskog kantona" d.d. Kladanj u 
registru. 

(2) Oduzete i vraćene legitimacije, na kraju kalendarske godine, uništit će Kantonalna uprava, odnosno 
JP „Sume Tuzlanskog kantona" d.d. Kladanj. 

Članak 7. 
(1) Fotografije za legitimaciju su dimenzija 2,0 х 2,5 mm koje moraju vjerno prikazivati lik čuvara šuma 

obučenog u zimsku uniformu. 
(2) Preko nalijepljene fotografije na obrascu legitimacije stavlja se otisak pečata Kantonalne uprave, 

odnosno JP „Sume Tuzlanskog kantona" d.d. Kladanj, tako da na slici u donjem desnom kutu bude 1/3 
otiska, a 2/3 otiska na obrascu legitimacije. 

Članak 8. 
Obrasci iz članka 2. stavci (4) i (5) ovog pravilnika se nalaze u prilogu ovog pravilnika i čine njegov 

sastavni dio. 

Članak 9. 
Ovaj pravilnik stupa na snagu danom donošenja, a bit će objavljen u „Službenim novinama Tuzlanskog 

kantona". 
 

Bosnai Hercegovina M I N I S T A R  Edin Ajanović, v.r. 
Federacija Bosne i Hercegovine  
Tuzlanski kanton Ministarstvo poljoprivrede 
šumarstva i vodoprivrede  
Broj: 04/1-26-1651/13 Tuzla,23.01.2013. godine 

